
ఉ. కొద్దినిరాఁడు దిం డుఱికి కోటలుకొమ్మలు గొన్నశూరుఁ డా

    గద్దరిగప్పి రాచపులి గండరచాలుఁడు మ ట్లనంతుఁ డే

    ప్రొద్దును వైరిభూభుజులపొంక మడంపనె పుట్టినాఁడు మీ

    పెద్దఱికాలు సాగ విఁకఁ బ్రేలకుఁడీ కుడిమన్నెభూపతుల్!

ఉ. టెక్కునఁ గొండతోఁ దగరు డీకొని తాఁకినజోకగాక యీ

    బిక్కపకీరుమన్నెసరిబేసిదొరల్ మొనలందు నిల్వనా!

    నిక్కము బంగరేచనృప నీవు రణస్థలి మోహరించినన్

    బక్కున లోకముల్ పగిలి పాఱవె కూలవె దిగ్గజంబులున్?

చ. బలపురిభోగ! కృష్ణనరపాలునిపేరకుమారమల్ల! మీ

    కలితయశఃప్రభావములు కన్గొనలే కలకట్టుమన్నెమూఁ

    కలు తల లొల్లరో బిరుదుగద్దియముల్ చదివించుకొందు రౌ

    కొలఁది యెఱుంగనేర కలకుక్కలు చుక్కనఁ జూచి కూయవే.

పేరమల్లారెడ్డిపొగడ్తకుఁ దక్కినరాజు లెల్లరు నాగ్రహభరితులై యుద్ధసన్నద్ధు లయిరట! అంతట మల్కిభరామ్ ప్రభువు “ఈపొగడ్తవలనఁ బొగడినవారికి న్యూనత యేర్పడును గాని మీ కేమియుఁ గొఱఁతకల్గ”దని చెప్పి వారిని శాంతింపఁజేసెనఁట!



ఈతనిపైఁ జెప్పఁబడిన చాటువులు—



సీ. నవ్వెనా సంగీతనాదభేదవిధిజ్ఞ

                    ధీరాత్ములకుఁ బదినూఱు లిచ్చి

    రమ్మనెనా సభాప్రౌఢసత్కవివర

                    జాలములకుఁ బదివేలు నిచ్చు

    కూర్చుండు మనియెనా గురుతరశాస్త్రజ్ఞ

                    లక్షణవిదులకు లక్ష యిచ్చు

		 ఈ పేజీలో చివరి మార్పు 24 జనవరి 2021న 03:42కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

